
					এই পাতাটির মুদ্রণ সংশোধন করা প্রয়োজন। 
এলিজিবেথ। 8 ఎ
এই রূপে বনের শোভা দেখিয়া চিন্তা করিতে করিতে এলিজিবেথের নয়নদ্বয় বাষ্পবারিতে পরিপূর্ণ হইয়। উঠিল। তখন তিনি দীর্ঘ নিশ্বাস পরিত্যাগ পুৰ্ব্বক উচ্চ স্বরে কহিতে লাগিলেন, “ আহা ! আমি কত দিনে জনক জননীকে দেখিতে পাইব এবং দেখিয়া আপনার ব্যাকুলচিত্তকে সাস্তুনা করিব ? কবে তাঁহাদের সুধাময় মিষ্ট বচন শ্রবণ করিয়া কৰ্ণকুহর সুশীতল করিব ? কত দিনে তাঁহাদের সম্বেছ আলিঙ্গনের স্পর্শমুখ অনুভব করিব ?” এলিজিবেথ আপন আপনি এই রূপ বলিতে বলিতে তন্ময়ভাবে কাসানের অভিমুখে বাহুদ্বয় প্রসারিত করিলেন, এবং প্রসারণ করিবামাত্র সহসা দেখিতে পাইলেন, অতি দূরে অন্টালিকা সকল বিরাজমান রহিয়াছে, খানিক ক্ষণ এক দৃষ্টে থাকতে থাকিতে একটি প্রাচীন দুর্গও তাহার দৃষ্টিগোচর হইল ।
তখন এলিজিবেথ ক্রমে ক্রমে অগ্রসর হইয়। যাইতে
লাগিলেন। পথিমধ্যে প্রায় সর্বদাই নানা প্রকার ক্ষোভের বিষয় সকল দৃষ্টিগোচর হইতে লাগিল। তিনি আপনার দুঃখে যে প্রকার দুঃখিত ছিলেন, কোন কোন লোকের দুঃখ দেখিয়াও প্রায় সেই রূপ অনুভব করিলেন। একদা তিনি দেখিতে পাইলেন, কতকগুলি লোক বেড়ীপায়, ধাতুর খনিতে কৰ্ম্ম করত জীবন যাপন করিতেছে। কতকগুলি ব্যক্তি কোন মরুভূমিতে বাস করিয়া রহিয়াছে। আরো কতক দূর অন্তরে গিয়া দেখিতে পাইলেন, অধিরাজের । সৈনিক পুরুষেরা তাহার নিদেশানুসারে তাহার একটা নবনিৰ্ম্মিত নগরে প্রজা বসাইবার জন্য কতকগুলি লোক । জন সঙ্গে লইয়া গমন করিতেছে। ঐ সকল ব্যক্তির মধ্যে অধিকাংশই বধের যোগ্য অপরাধী। যাহাদিগকে বধ, কুরিতে হইবেক, অধিরাজ তাহাদিগকেই জীৱমৃত করিয়া ঐ শহরে বান্স করিতে পাঠাইয়াছিলেন।

		 এই পাতা শেষ সম্পাদিত হয়েছে ১৩:১৫টার সময়, ৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

